
ՀՀովհաննես Ալեքսանյան 
 

ՀԱՅԱԶԳԻ ԿՈՒՍԱԿՑԱԿԱՆ-ՊԵՏԱԿԱՆ ԳՈՐԾԻՉՆԵՐԸ ՄԻՋԻՆ ԱՍԻԱՅԻ ԽՈՐՀՐԴԱՅԻՆ 
ՀԱՆՐԱՊԵՏՈՒԹՅՈՒՆՆԵՐՈՒՄ 

 
Բանալի բառեր. հայեր, Միջին Ասիա, կոմունիստական կուսակցություն, կառավարութ-

յուն, կուսակցական պետական գործիչներ, խորհրդային հանրապետություններ, նախարար: 
 
Միջին Ասիան ռուսական նվաճումից հետո մինչև 1924 թ. հոկտեմբերը, որպես առան-

ձին վարչատարածքային միավոր, հայտնի է եղել Ռուսական Թուրքեստան, Թուրքեստանի 
գեներալ-նահանգապետություն, Թուրքեստանի երկրամաս և Թուրքեստանի ԻԽՍՀ անուննե-
րով: 1924-1936 թթ. տարածաշրջանում իրականացվել է ազգային-պետական կազմավոր-
ման գործընթաց, որն ավարտվել է Միջին Ասիայում ազգային (էթնիկ) սահմաններով միութե-
նական 5 հանրապետությունների ստեղծմամբ:  

Տարածաշրջանում հայերը սկսել են վերաբնակվել մինչև խորհրդային իշխանության 
հաստատումը՝ տնտեսության տարբեր ճյուղերում զբաղեցնելով առաջատար դիրքեր:  

1989 թ. hամամիութենական վերջին մարդահամարի տվյալներով Միջին Ասիայի 
խորհրդային հանրապետություններում բնակվող հայության ընդհանուր թվաքանակը կազ-
մում էր 111.111 մարդ, որից՝ Ուզբեկական ԽՍՀ-ում՝ 50.537 (ԽՍՀՄ հայության 1,1 տոկոսը), 
Թուրքմենական ԽՍՀ-ում՝ 31.829 (ԽՍՀՄ հայության 0,7 տոկոսը), Ղազախական ԽՍՀ-ում՝ 
19.119 (ԽՍՀՄ հայության 0,4 տոկոսը), Տաջիկական ԽՍՀ-ում՝ 5.651 և Կիրգիզական ԽՍՀ-
ում՝ 3.975 մարդ1: 

Փաստորեն, խորհրդային տարիներին Միջին Ասիայի միութենական հանրապետութ-
յունների հայ ազգաբնակչության թվաքանակը եռապատկվել է: Հայության թվաքանակը ա-
վելացել էր բնական աճի և տեղաշարժերի հաշվին՝ նախ Ղրիմից, Հյուսիսային Կովկասից 
աքսորված ու այստեղ բնակություն հաստատած հազարավոր հայերի, Ղազախստանի խո-
պան հողերի յուրացման 2  քաղաքականության արդյունքում բնակություն տեղափոխված 
հարյուրավոր հայ մասնագետների և աշխատողների, ինչպես նաև՝ պայմանավորված հա-
յության միջհանրապետական տեղաշարժերով, գլխավորապես, Ադրբեջանական ԽՍՀ-ից 
վերաբնակության արդյունքում: Բավական է նշել, որ միայն 1970-1984 թթ. ընթացքում միջի-
նասիական հանրապետություններ բնակության են տեղափոխվել շուրջ 12 հազար հայեր, 
այդ թվում Ղազախստան՝ 4,5 հազար, Ուզբեկստան՝ 4 հազար, Թուրքմենիա՝ 2 հազար, Տա-
ջիկստան՝ 0,8 հազար, Կիրգիզիա՝ 0,5 հազար մարդ3: 

Միջին Ասիայի հայության դերակատարությունը ծանրակշիռ է եղել այդ հանրապետութ-
յունների հասարակական-քաղաքական, սոցիալ-տնտեսական, գիտական և մշակութային 
կյանքի տարբեր ասպարեզներում4, ուստի պատահական չէ, որ այս հանրապետություննե-
րում իրենց գործունեությամբ մեծ հետք և բարի համբավ են թողել բազմաթիվ հայազգի կու-
սակցական և պետական գործիչներ: Այդ հանրապետությունների կուսակցական և պետա-
կան կյանքում պատասխանատու պաշտոններ են զբաղեցրել և համապատասխան ոլորտ-
ներում նշանակալի ձեռքբերումներ են ունեցել տասնյակ հայազգի գործիչներ5:  

                                                           
* Հոդվածը ներկայացվել է 21.11.2019 թ., գրախոսվել է 03.12.2019 թ., ընդունվել է տպագրության 

20.12.2019 թ.: 
1 Տե´ս Ալեքսանյան Հ., Հայ ազգաբնակչությունը միութենական հանրապետություններում ըստ 1959-1989 թթ. 
մարդահամարների տվյալների, «Սփյուռքագիտություն» տարեգիրք, Ե., 2013, էջ 44-55: 
2 Տե´ս Գալստյան Մ., Արտագնացությունը Հայաստանում (XIX դարի երկրորդ կես - XX դարի 80-ական թթ.), 
«Հայ ազգագրություն և բանահյուսություն». նյութեր և ուսումնասիրություններ, պր. 26, Ե., 2009, էջ 26, 73: 
3 Տե´ս Գրիգորյան Մ., Միգրացիոն պրոցեսները Հայաստանում (1960-1980թթ.), «Լրաբեր հասարակական գի-
տությունների», Ե., 1991, № 5 (581), էջ 49: 
4 Տե´ս «Հայոց պատմություն», հ. 4, գ. II, «Նորագույն ժամանակաշրջան (1945-1991թթ.)», Խմբ. խորհուրդ՝ Վ. 
Բարխուդարյան և ուրիշ.: Ե., 2016, էջ 251-259; Мы всегда были вместе, Коммунист, N 99 (16986), Е., 5 мая 
1990 года, с. 2. 
5  Տե´ս Ալեքսանյան Հ., Հայկական համայնքները խորհրդային հանրապետություններում 1941-1991 թթ., Ե., 
2016, էջ 46-49; Григорянц А. А., Армяне в Средней Азии (вторая половина XIX в. -1917 г.), Е., 1984, с. 134-
136. 

Այսպես, դեռևս 1920-ական թթ. Միջին Ասիա է գործուղվել ՌԽՖՍՀ տարբեր տարա-
ծաշրջաններում և ԽՍՀՄ կուսակցական ու պետական մարմիններում աշխատանքի հսկա-
յական փորձ ու ճանաչում ունեցող Մուշեղ Տեր-Եղիազարյանը (Տեր Եղիազարյան Միխայիլ 
Անդրեևիչ): Մոսկվայում, Օրյոլում, Նիժնի Նովգորոդում, Ուրալում պատասխանատու օղակ-
ներ ղեկավարած գործչին վստահվեցին Միջինասիական տնտեսական խորհրդի նախագա-
հի և Միջին Ասիայի Կենտգործկոմի անդամի պաշտոնները: Այնուհետև ՌԽՖՍՀ Ժողկոմխոր-
հի որոշումով նա նշանակվեց ՌԽՖՍՀ Ժողկոմխորհին կից Սեմիրեչենսկի (Թուրքսիբ) երկա-
թուղու կառուցման աջակցության կոմիտեի անդամ (1926-1929 թթ.): Տեր-Եղիազարյանը 
կարևոր ներդրում է ունեցել Միջին Ասիայի տնտեսության ու մշակույթի զարգացման գոր-
ծում, ոլորտի կադրային բազա ստեղծելու և այդ տարիներին ԽՍՀՄ համար պետական 
խնդիր հանդիսոցող բամբակի մշակման ոլորտում անկախություն ապահովելու գործում1:  

1920-1930-ական թթ. Ղազախստանում պետական ու կուսակցական բարձր պաշտոն-
ներ է գրավել Լ. Աթայանցը, ով եղել է Ղազախստանի Պետպլանի նախագահի տեղակալ, 
ՌԽՖՍՀ Գերագույն դատարանի ղազախական մասնաճյուղի նախագահի տեղակալ,Կենտ-
գործկոմի պատասխանատու աշխատակից: 

Ղազախական ԽՍՀ անվանի հայ գործիչների թվում է 1933-1938 թթ. Ղազախական 
Երկրկոմի, ապա Ղազախական ԽՍՀ Կոմկուսի Կենտկոմի առաջին քարտուղար Լևոն Միր-
զոյանը2, ով եկավ փոխարինելու 1925 թվականից Ղազախստանը ղեկավարող Ֆ. Գոլոշչյո-
կինին: Վերջնինս կառավարման տարիներին հանրապետությունը անցել էր տարատեսակ 
արհավիրքների միջով, որոնք, ընդհանուր առմամբ, անվանում են նաև «փոքր հոկտեմբեր»: 
Միրզոյանի հետ Ղազախստանի պետական կառավարման տարբեր օղակներում հայտնվում 
են բազմաթիվ հայազգի գործիչներ: Լ. Միրզոյանն ու կինը՝ 1933-1937 թթ. Ղազախստանի 
Մարքսիզմ-Լենինիզմի ինստիտուտի տնօրեն Յուլյա Թևոսյանը, դարձել են ստալինյան 
բռնաճնշման զոհը: Լ. Միրզոյանի օրոք Ղազախստանը հաղթահարել է տնտեսական դժվա-
րությունները, մշակութային ու գիտական առաջընթաց արձանագրել, ուստի պատահական 
չէ, որ ղազախ ժողովուրդը նրան կնքել է «Միրզա ջան» (բարի հոգի) անունով3: 1938 թ. ո-
րակվելով «ժողովրդի թշնամի»՝ Լ. Միրզոյանը հեռացվել է իշխանությունից, ապա դարձել 
ամբողջատիրական համակարգի բռնության զոհ, իսկ նրա անունը կրող Միրզոյան քաղաքն 
ու համանուն շրջանը վերանվանվել են Ջամբուլ անունով4: 

Հետպատերազմյան տասնամյակներին Ղազախստանում առանցքային պաշտոններ են 
զբաղեցրել Ս. Խաչատուրովը (Ղազախստանի Պետպլանի նախագահի տեղակալ, իսկ 1962-
1966 թթ.՝ կառավարության նախագահի տեղակալ), Ա. Վարդանյանը (Ղազախստանի գունա-
վոր մետալուրգիայի մինիստրի տեղակալ, 1966-1975 թթ.՝ Ղազախական ԽՍՀ կառավարութ-
յան նախագահի առաջին տեղակալ), Էրիկ Ղուկասովը (1978-1992 թթ.՝ Ղազախստանի կա-
ռավարության ղեկավարի տեղակալ, ապա Ղազախստանի հանրապետության փոխվարչա-
պետ), Ե. Եժիկով-Բաբախանովը (Մոնտաժային և հատուկ շինարարական աշխատանքների 
գծով մինիստր, իսկ 1990-1993 թթ.՝ Ղազախստանի կառավարության ղեկավարի տեղակալ, 
փոխվարչապետ)5: 

Ղազախստանի ԽՍՀ գործադիր իշխանության մեջ երկարամյա աշխատանք են տարել 
Կապի մինիստրի տեղակալ Գ. Առաքելովը, Ավտոճանապարհների մինիստրի առաջին տե-
ղակալ Մ. Տեր-Վարդանովը:  

1940-ական թթ. Թուրքմենական ԽՍՀ կառավարության ղեկավարի տեղակալ էր Լ. Սև-
յանցը, իսկ Ա. Սահակյանը Պետպլանի նախագահն էր: 1953-1961 թթ. «Թուրքմեննավթ» 
միավորումը գլխավորել է Պ. Մռավյանը: Թուրքմենական ԽՍՀ-ում անվանի երկրաբան էր ա-
                                                           
1 Տե´ս «Ноев ковчег», M., № 10 (297) октябрь 2017.  
Տե´ս https://noev-kovcheg.ru/mag/2017-10/5957.html).  
2 Տե´ս «Левон Мирзоян в Казахстане»: сборник документов и материалов (1933-1938 гг.), Отв. редактор Л. Д. 
Дегитаева, Архив Президента Республики Казахстан, Алматы, 2001, с. 4-12. 
3  Տե´ս Морякова М., Деятельность и вклад Л. И. Мирзояна в развитии Казахстане, «Շիրակի պատ-
մամշակութային ժառանգությունը. հայագիտության արդի հիմնահարցեր», 10-րդ միջազգային գիտաժողովի 
նյութեր (Գյումրի, 27-29 սեպտեմբեր, 2019 թ.), Ե., 2019, էջ 173-178: 
4  Տե´ս Шилдебат Сабит, Армяне в системе государственной власти Казахстана, «Թուրքագիտական և 
օսմանագիտական հետազոտություններ», VII, Ե., 2011, էջ 68-69: 
5 Տե´ս “Всемирный армянский атлас”, М., 2015, с. 163. 

կադեմիկոս Գ. Գաբրիելյանցը՝ տասնյակ տարիներ ղեկավարելով երկրաբանական հետա-
զոտությունները նավթագազային պաշարների հայտնագործման ուղղությամբ: Գ. Գաբրիել-
յանցը երկար տարիներ Թուրքմենական ԽՍՀ կառավարությանը կից Երկրաբանության և ըն-
դերքի պահպանության վարչության գլխավոր երկրաբանն էր, 1989-1991 թթ.` ԽՍՀՄ Երկրա-
բանության մինիստրը1: Հայրենադարձվելով և վերջին տարիներին բնակություն հաստատե-
լով Արցախում՝ Գ. Գաբրիելյանցն իր գիտելիքներն ու կարողությունները ծառայեցնում է ԼՂՀ 
ընդերքի հարստությունների լայնածավալ ուսումնասիրման և տնտեսության զարգացման 
խնդիրների լուծմանը2: 

Կիրգիզական ԽՍՀ փոքրաթիվ հայ համայնքը և այստեղ գործուղված, ապա հաստատ-
ված հայ մասնագետները ևս նկատելի դերակատարություն են ունեցել հանրապետության 
կյանքի տարբեր ասպարեզներում: Նրանց շարքում իրենց երկարամյա աշխատանքային 
գործունեությամբ աչքի են ընկել Գեորգի Բաղրամովը, ով հաջորդաբար աշխատել է հանրա-
պետության Տեքստիլ արդյունաբերության ժողկոմի տեղակալ, Հողագործության ժողկոմի 
տեղակալ, Կիրգիզիայի Կոմկուսի ԿԿ-ի գյուղատնտեսության բաժնի վարիչ, իսկ 1947-1953 
թթ.՝ Կիրգիզիայի ԽՍՀ Գյուղատնտեսության մինիստր3: Վլադիմիր Պետրոսյանցը4 1963-1979 
թթ. Կիրգիզիայի ԽՍՀ Առողջապահության մինիստր:  

1930-ական թթ. վերջին Հայկական ԽՍՀ Պետպլանի նախագահի տեղակալ Գուրգեն 
Ջարիֆյանը5 1940 թ. նշանակվել է Կիրգիզիայի Սպառողական Միության նախագահի տե-
ղակալ, 1947-1950 թթ.՝ աշխատել է Կիրգիզիայի Առևտրի մինիստրի տեղակալ, ապա՝ Ֆրուն-
զեի մարզային Սպառողական Միության նախագահ, Ղազախստանի Ջամբուլի մարզի Սպա-
ռողական Միության նախագահի տեղակալ: Ալբերտ Արդիյանցը6 զբաղեցրել է հանրապե-
տության Էներգետիկայի մինիստրի տեղակալի, ԿիրգիզԷներգոյի պետի տեղակալի, Տուրիզ-
մի Հանրապետական Խորհրդի գլխավոր տնօրենի տեղակալի պաշտոնները և այլք7:  

Ուզբեկական ԽՍՀ-ում կուսակցական ու պետական գործունեության փայլուն ուղի են 
անցել Հ. Սահակովը (Ֆերգանայի մարզխորհրդի նախագահ, կառավարությանը կից ներ-
գաղթյալների հատուկ բաժնի պետ), Հ. Գաբրիելյանցը (1965-1972 թթ. Ուզբեկական ԽՍՀ 
կառավարության նախագահի տեղակալ), Գ. Սարկիսովը (Տաշքենտի քաղգործկոմի նախա-
գահի տեղակալ) և այլք: 

Տաջիկական ԽՍՀ-ում նույնպես ակնառու էր հայ անվանի գործիչների ներդրումը հան-
րապետության կյանքի տարբեր ոլորտներում: Հանրապետությունում ամենաբարձր պաշտո-
նը զբաղեցրած հայազգի գործիչը 1935-1937 թթ. Տաջիկական ԽՍՀ Կոմկուսի Կենտկոմի ա-
ռաջին քարտուղար, ստալինյան բռնությունների զոհ Սուրեն Շադունցն էր8: 

                                                           
1 1965-1989 թթ. վարել է Համամիութենական նավթային երկրաբանահետախուզական գիտահետազոտական 
ինստիտուտի բաժնի վարիչի, ապա «Սոյուզգեոֆիզիկա» և «Նեֆտեգեոֆիզիկա» միավորումների գլխավոր 
տնօրենի տեղակալի պաշտոնները, իսկ 1987-1989 թթ. եղել է վերը նշված գիտահետազոտական ինստի-
տուտի տնօրեն: ԽՍՀՄ կազմալուծումից հետո` 1992-2011 թթ. գլխավորել է “Գեոսերվիս” միջազգային գիտա-
տեխնիկական-խորհրդատվական ընկերությունը: Գ. Գաբրիելյանցի գործունեության զգալի մի հատված 
նվիրված է եղել նաև լայնածավալ խորհրդատվական գործունեությանը` կապված տասնյակից ավելի երկրնե-
րում (Հնդկաստան, Կուբա, Չինաստան, Լեհաստան, Եթովպիա և այլն), իրականացվող նավթի և գազի որո-
նողական-հետախուզական աշխատանքների կազմակերպման խնդիրների հետ: Գ. Գաբրիելյանցի 
անմիջական նախաձեռնությամբ և աջակցությամբ Մոսկվայում հրատարակվել է «Առագաստ» ժողովածուն, 
Պյատիգորսկում կառուցվել է Սուրբ Սարգիս եկեղեցին: 2011 թ. նրա աջակցությամբ և մասնակցությամբ, ՀՀ 
ԳԱԱ Երկրաբանական գիտությունների ինստիտուտի մի խումբ գիտնականների ուժերով կազմվել և 
հրատարակվել է «Լեռնային Ղարաբաղի Հանրապետության երկրաբանությունը և հանքային պաշարները» ար-
ժեքավոր աշխատությունը (ռուսերեն լեզվով), Շուշի քաղաքում հիմնել է երկրաբանության պետական 
թանգարան: 
2 Տե´ս ՀՀ ԳԱԱ «Տեղեկագիր» (Գիտություններ Երկրի մասին), Ե., 2014, 67, № 1, էջ 69-71: 
3 Տե´ս “Армяне в Кыргызстане”, Бишкек, 1999, с 122. 
4 Վ. Պետրոսյանցը ծնվել է 1922 թ. Ուզբեկստանի Կոկանդ քաղաքում:  
5 Գ. Զարիֆյանը ծնվել է 1905 թ. Ալեքսանդրապոլի գավառի Հոռոմ գյուղում: 
6 Ա.Արդիյանցը ծնվել է 1935 թ. Ուզբեկստանի Կարշի քաղաքում: 
7 Տե´ս Григорий Балян, Генрих Балян, Армяне Кыргызстана и мира…, Бишкек, 2018, с. 24-27. 
8 Ս. Շադունցը ծնվել է 1898 թ. Ելիզավետպոլի նահանգի Ջեբրայիլ գյուղում, 1930-ական թթ. գործուղվել է 
Միջին Ասիա: 1931-1932 թթ. եղել է Միջին Ասիայի Բամբակմիավորման նախագահը, 1932-1934 թթ.՝ ՀամԿ(բ)Կ 
Միջինասիական բյուրոյի քարտուղարը: 1937 թ. նոյեմբերին ձերբակալվել է, ապա ԽՍՀՄ Գերագույն Դատա-

Հետպատերազմյան տարիներին՝ 1947-1950 թթ., Տաջիկական ԽՍՀ Կագանովիչաբադի 
շրջկոմի առաջին քարտուղար, 1950-1952 թթ.՝ Լենինաբադի մարզկոմի քարտուղար, 1952-
1956 թթ.՝ Գյուղատնտեսության մինիստրի տեղակալ, 1962-1965 թթ.՝ Արտադրության և գյու-
ղատնտեսական ապրանքների պահեստավորման մինիստր, իսկ 1960-1970-ական թթ. Մի-
նիստրների Խորհրդի նախագահի տեղակալն էր Հ. Միրզայանցը1: 1946-1948 թթ. Տաջիկա-
կան ԽՍՀ Ներքին գործերի մինիստրի տեղակալն էր Գ. Միքայելյանը: Հանրապետության 
Շաարտուզի շրջկոմի առաջին քարտուղարի, իսկ 1968-1978 թթ. Տաջիկական ԽՍՀ Կոմկու-
սի Կենտկոմի գործերի կառավարչի տեղակալի պաշտոնն է զբաղեցրել Ս. Հարությունովը:  

Բեղուն աշխատանքային ուղի է անցել Սամարղանդում ծնված Էդուարդ Միկիրտիչևը, 
ով Տաջիկական ԽՍՀ տարբեր շրջաններում զբաղեցրել է շրջկոմի առաջին քարտուղարի 
պաշտոնը, իսկ 1982-1985 թթ.՝ եղել է հանրապետության Շինարարության մինիստրը:  

ԽՍՀՄ-ում «վերակառուցման» քաղաքականության ձախողմամբ, ազգային շարժումնե-
րի ուժեղացմամբ, ազգամիջյան բախումներով, սոցիալ-տնտեսական վիճակի վատթարաց-
մամբ և այլ պատճառներով պայմանավորված միջինասիական հանրապետություններից 
տեղի ունեցավ հայության նկատելի արտահոսք, նրանց մի մասը հայրենադարձվեց Հայաս-
տանի Հանրապետություն:  

Միջին Ասիայի խորհրդային հանրապետություններում հարյուրավոր անվանի հայ մտա-
վորականների, գիտնականների, տնտեսության ու մշակույթի գործիչների անխոնջ ջանքե-
րով նույնպես տարածաշրջանի հայությունը վաստակել է բարի համբավ ու ճանաչում: Այդու-
հանդերձ, մշտապես կարևոր և արդիական է վեր հանել հայության կարևոր դերակատարութ-
յունը տարածաշրջանի առաջընթացի գործում, քանի որ ինչպես խորհրդային տարիներին 
(Աշխաբադի, Դուշանբեի դեպքերը), այնպես էլ հետխորհրդային շրջանում (Կարագանդայի 
դեպքերը 2019 թ. հունվարին) երբեմն-երբեմն հնչում են հակահայ կոչեր, տեղ են գտնում հա-
կահայ գործողություններ, որոնք մեծ վտանգ կարող են պարունակել թյուրքալեզու հանրա-
պետությունների հայ համայնքների հետագա գոյության համար: 

Առաջին պլան բերելով Միջին Ասիայի հայազգի պետական ու կուսակցական գործիչնե-
րի նվիրումն իրենց գործին, նրանց ղեկավարման շրջանում գրանցված շոշափելի արդյունք-
ները և բարի համբավը՝ արժանին ենք մատուցում վերջիններիս հիշատակին ու գործին: 

Միևնույն ժամանակ, Հայաստանին ու միջինասիական հանրապետություններին միա-
վորում են երկկողմ ու բազմակողմ հարաբերությունների այնպիսի կառույցներում, ինչպիսիք 
են ԱՊՀ-ն, ԵԱՏՄ-ն և ՀԱՊԿ, ուստի լրացուցիչ կարևորություն են ստանում միասնական անց-
յալի համատեղ ձեռքբերումների բացահայտումն ու ներկայացումը: 
 

ООваннес Алексанян, АРМЯНЕ-ПАРТИЙНО-ГОСУДАРСТВЕННЫЕ ДЕЯТЕЛИ В СОВЕТ-
СКИХ РЕСПУБЛИКАХ СРЕДНЕЙ АЗИИ. По данным Всесоюзной переписи населения 1989 
года в советских республиках Средней Азии проживало 111.111 армян, из которых - 50 
537 в Узбекской ССР (1,1 % армян в СССР), 31 829 - в Туркменской ССР (0,7 % армян в 
СССР), 19.119- в Казахской ССР (0,4 % армян в СССР), 5.651- в Таджикской ССР и 3.975- 
в Киргизской ССР.  

Количество армян в регионе увеличилось за счет естественного прироста, в резуль-
тате политики депортации армян из Крыма и Северного Кавказа, а также сотен армянских 
специалистов и рабочих переехавших сюда для освоения целинных земель и т.д. 

Роль армян была значительной в сферах общественно-политической, социально-э-
кономической, научной и культурной жизни республик Средней Азии. Не случайно многие 
армянские партийные и государственные деятели оставили в этих республиках добрую 
память, занимали ответственные посты в партийных и государственных структурах, до-

                                                                                                                                                                                                            
րանի ռազմական կոլլեգիայի կողմից մեղադրվել է հակահեղափոխական գործունեության մեջ և դատապարտ-
վել մահապատժի: 
1 Հայկո Միրզայանցը ծնվել է Ուզբեկստանի Կոկանդ քաղաքում 1914 թ.: 1956-1961 թթ. եղել է Տաջիկական 
ԽՍՀ Կոմկուսի ԿԿ գյուղբաժնի վարիչ, 1961-1962 թթ. և 1965-1975 թթ. Տաջիկական ԽՍՀ Մինիստրների 
Խորհրդի նախագահի տեղակալ: Ընտրվել է Տաջիկական ԽՍՀ Գերագույն Խորհրդի պատգամավոր: Տե´ս 
https://centrasia.org/person2.php?st=1371724673  

бились значительных успехов в соответствующих областях своей деятельности. Так, сре-
ди известных армянских деятелей Казахской ССР были Левон Мирзоян (Первый секре-
тарь Казкрайкома партии и ЦК Коммунистической партии Казахстана в 1933-1938 гг. 
Вместе с женой - директором Института Марксизма-Ленинизма Казахстана Юлией Те-
восян стали жертвами сталинских репрессий), С. Хачатуров (заместитель Председателя 
Госплана Казахской ССР, заместитель Председателя Правительства в 1962-1966 гг.), А. 
Варданян (заместитель министра цветной металлургии, первый заместитель Председа-
теля правительства Казахской ССР в 1966-1975 годах), Эрик Гукасов (заместитель Главы 
Правительства Казахской ССР, а затем вице-премьер Республики Казахстан в 1978-1992 
годах), E. Ежиков-Бабаханов (министр по Сборке и Специальному строительству, в 1990-
1993 годах заместитель Главы Правительства, а затем заместитель Премьер-министра 
Республики Казахстан) и другие. 

1940-ые годы заместителем председателя Правительства Туркменской ССР рабо-
тал Л. Севянц, а Председателем Госплана - А. Саакян. С 1953 по 1961 год Союз "Турк-
меннефть" возглавлял П. Мравян. Выдающимся геологом в Туркменской ССР был 
академик Григорий Габриелянц, кто в течение десятков лет исследовал запасы нефти и 
газа республики. Г. Габриелянц был главным геологом Департамента геологии и охраны 
окружающей среды при Правительстве Туркменской ССР, а в 1989-1991 годах возглавлял 
министерство Геологии СССР.  

Армяне сыграли заметную роль в различных сферах жизни Киргизской ССР: из них 
стоит упомянуть имена Георгия Баграмова (министр Сельского хозяйства Киргизской ССР 
в 1947-1953 гг.), Владимира Петросянца (министр Здравоохранения Киргизской ССР в 
1963-1979 гг.) и Гургена Зарифяна (заместитель министра Торговли Киргизской ССР в 
1947-1950 гг.). В партийной и государственной службе Узбекской ССР своей деятель-
ностью отличились А. Сааков (Председатель Ферганского областного совета, начальник 
специального отдела правительства по вопросам иммигрантов), Гайк Габриелянц (замес-
титель Главы Правительства Узбекской ССР в 1965-1972 гг.), Г. Саркисов (заместитель 
председателя Ташкентской городской администрации) и другие.  

На руководящих должностях в Таджикской ССР работали С. Шадунц (Первый сек-
ретарь ЦК Компартии Таджикской ССР в 1935-1937 гг.), Х. Мирзоянц (заместитель Пред-
седателя Совмина Таджикской ССР в 1961-1962 гг., 1965-1975 гг.), Э. Мыкиртичев (ми-
нистр Строительства Таджикской ССР в 1982-1985 гг.) и другие. 

 
ККлючевые слова: армяне, Средняя Азия, Компартия, правительство, партийно-госу-

дарственные деятели, советские республики, министр. 
 

Hovhannes Aleksanyan, ARMENIANS-PARTY-STATE LEADERS IN THE SOVIET RE-
PUBLICS OF CENTRAL ASIA. According to the 1989 All-Union (Soviet Union) population cen-
sus, 111,111 Armenians lived in the Soviet republics of Central Asia, of which 50,537 in the Uz-
bek SSR (1.1% of Armenians in the USSR), 31,829 in the Turkmen SSR (0.7% of Armenians in 
the USSR), 19,119 in the Kazakh SSR (0.4% of Armenians in the USSR), 5.651 in the Tajik 
SSR and 3.975 in the Kirghiz SSR. 

The number of Armenians in the region increased due to natural growth, as a result of the 
policy of deportation of Armenians from the Crimea and the North Caucasus, as well as hun-
dreds of Armenian specialists and workers who moved here to develop Virgin lands (Tselina), 
etc. 

The role of Armenians was significant in the areas of socio-political, socio-economic, sci-
entific and cultural life of the republics of Central Asia. It is not by chance that many Armenians - 
party and state leaders left a good memory in these republics, occupied responsible posts in 
party and state structures, and achieved significant success in their respective areas of activity. 
Thus, among the well-known Armenian figures of the Kazakh SSR were Levon Mirzoyan (The 
First secretary of the Kazkraykom party and the Central Committee of the Communist Party of 
Kazakhstan in 1933-1938. He and his wife Yulia Tevosyan, director of the Marxism-Leninism 

Institute of Kazakhstan, became victims of Stalinist repression), S. Khachaturov (Vice-Chairman 
of State Planning Committee-Gosplan of the Kazakh SSR, Vice-Chairman of the Government in 
1962-1966), A. Vardanyan (Deputy Minister of the Non-Ferrous Metallurgy, First Deputy Chair-
man of the Government of the Kazakh SSR in 1966-1975), Eric Gukasov (Deputy Head of Gov-
ernment of the Kazakh SSR, and then Deputy Prime Minister of the Republic of Kazakhstan in 
1978-1992), E. Ezhikov-Babakhanov (Minister for Assembling and Special Construction, Deputy 
Head of Government and then Deputy Prime Minister of the Republic of Kazakhstan in 1990-
1993) and others. 

In 1940s the key positions in the Turkmen SSR were occupied by the Deputy Chairman of 
the Government L. Sevyants and the Chairman of the State Planning Committee A. Sahakyan. 

From 1953 to 1961, the “Turkmenneft Union” was headed by P. Mravyan. An outstanding 
geologist in the Turkmen SSR was academician Grigory Gabrielyants. He has been researching 
the republic’s oil and gas reserves for decades. G. Gabrielyants was the chief geologist of the 
Department of Geology and Environmental Protection under the Government of the Turkmen 
SSR, and in 1989-1991 headed the Ministry of Geology of the USSR. 

Armenians played a prominent role in various spheres of life of the Kyrgyz SSR. It is worth 
mentioning the names of Georgi Bagramov (Minister of Agriculture of the Kyrgyz SSR in 1947-
1953), Vladimir Petrosyants (Minister of Health of the Kirghiz SSR in 1963-1979) and Gurgen 
Zarifyan (Deputy Minister of Trade of the Kirghiz SSR in 1947-1950). 

A. Sahakov (Chairman of the Fergana Regional Council, Head of the Immigrant Special 
Section of the Government), Hayk Gabrielyants (Deputy Head of the Government of the Uzbek 
SSR in 1965-1972), G. Sarkisov (Deputy Chairman Tashkent city administration) and others 
distinguished themselves by their activity in the party and state service of the Uzbek SSR 

In leading positions in the Tajik SSR worked S. Shadunts (The First secretary of the Cen-
tral Committee of the Communist Party of the Tajik SSR in 1935-1937), H. Mirzoyants (Deputy 
Chairman of the Council of Ministers of the Tajik SSR in 1961-1962, 1965-1975), E. Mikirtichev 
(Minister of Construction of the Tajik SSR in 1982-1985) and others. 

  
Key words: Armenians, Central Asia, Communist Party, government, party-state leaders, 

soviet republics, minister. 
 
 


